
  तत्त्वों के विकल्प भी स्वानुभव में प्रविष्ट होने का साधन नहीं हैं | अत्यंत विकल्प रहित होकर ज्ञान 

को स्वोन्मुख करे तो तत्काल ही निजरस से स्वानुभव के आनन्दसहित आत्मा प्रगट होता है। ऐसे 

स्वानुभव द्वारा ही आत्मा सम्यक्स्वरूप से दृष्टिगोचर होता है, इसलिये वही सम्यग्दर्शन है तथा 

वही सम्यग्ज्ञान है; उसी को 'समयसार ' कहा जाता है। 

चैतन्यपिण्ड जिसप्रकार देह से पृथक्‌ है, उसीप्रकार विकल्पों से भी पृथक्‌ ही है । विकल्प 

की मिलावट द्वारा देखा जाये तो चैतन्यपिण्ड का सम्यक्स्वरूप दृष्टिगोचर नहीं होता। पृथक्‌ 

चैतन्यपिण्ड को निर्णय में लेकर ज्यों ही मति-दश्रुतज्ञान उसमें उन्‍्मुख होकर एकाकार हुआ 

कि--चैतन्यपिण्ड समस्त विकल्पों से छूटकर मानों विश्व के ऊपर तैर रहा हो |--ऐसा अनुभव 

होता है । वह निजरस से-शांत चैतन्यरस से-भरपूर है; उसमें परम शांतिरूप निराकुलता है; अकेला 

चैतन्यघन आत्मा विश्व से पृथक्‌ अनुभव में आता है। इसप्रकार जब यह आत्मा अखंड 

प्रतिभासमय, अनंत विज्ञानघन, परम आत्मस्वरूप को स्वसंवेदनपूर्वक अनुभव में लेता है, तब 

आत्मा सम्यक्रूप से दृष्टिगोचर होता है--ज्ञात होता है, इसलिये वही सम्यग्दर्शन तथा सम्यग्ज्ञान 

है ।--ऐसे अनुभव से पूर्व की जो श्रद्धा हो, उसे सम्यग्दर्शन नहीं कहते तथा जो ज्ञान हो, उसे 

सम्यग्ज्ञान नहीं कहते। स्वानुभव से पूर्व जो श्रद्धाज्ञान थे, वे यथार्थ नहीं थे, वे कहीं विकल्प में 

अठकते थे; उनमें आत्मा की प्रसिद्धि नहीं थी । और यह श्रद्धा-ज्ञान तो निर्विकल्प अनुभव से, ज्ञान 

के ही अनुभव द्वारा हुए हैं, इसलिये इनमें भगवान आत्मा की प्रसिद्धि हुई है । 

आत्मा में अंतर्मुख होकर जो अनुभव हुआ, उसमें सम्यग्दर्शन और सम्यग्ज्ञान का समावेश 

हो जाता है; सम्पूर्ण मोक्षमार्ग अनुभव में आ जाता है। अनादि से जो निर्णय नहीं था, वह निर्णय 
करके जहाँ ज्ञान अंतर्मुख हुआ, वहाँ निर्विकल्प वेदन में ज्ञान और विकल्प बिल्कुल पृथक्‌ हो 
गये। ज्ञान तो अंतर में एकाकार हुआ और विकल्प बाहर रह गया। अहो ! सर्वज्ञता के धामरूप 

अपना आत्मा है--ऐसा उसका अत्यंत माहात्म्य, अत्यंत आदर तथा अत्यंत उत्साह लाकर उपयोग 

उस ओर उन्मुख हो, वहाँ निर्विकल्प सम्यग्दर्शन तथा सम्यग्ज्ञान होता है। नयपक्ष का सूक्ष्म 

विकल्प भी आख्रव ही है; मैं तो ज्ञानस्वभाव हूँ और मुझे अपने ज्ञानस्वभाव का ही अवलम्बन 

करनेयोग्य है--ऐसा दूढ़ निर्णय किये बिना कभी निर्विकल्प भाव नहीं होता । जिसके निर्णय में ही 

भूल हो, जो विकल्प के अवलम्बन से लाभ मानता हो, उसे कभी निर्विकल्प भाव अथवा 

सम्यग्दर्शन-ज्ञान प्रगट होते ही नहीं। भगवान शुद्ध आत्मा विकल्प द्वारा प्रकाशित नहीं होता, किंतु 

निर्विकल्प भाव द्वारा ही प्रकाशित होता है । बाहरी चिंता तो दूर रही, किंतु अंतर के विकल्प द्वारा 

चिंता करने से भी आत्मा अनुभव में नहीं आता। जिसने अपना उपयोग चैतन्य में लीन किया है, 

ऐसे निश्चल-निर्श्चित आत्मलीन पुरुषों द्वारा शुद्ध आत्मा अनुभव में आता है | अतीन्द्रिय आनंद 

का अनुभव करने के लिये यही एक साधन है । जिसकी परम अचिंत्य महिमा है, ऐसा समयसार 

(शुद्ध आत्मा) जो निर्मल परिणति द्वारा स्वयं आस्वाद में आया, विकल्प के अवलम्बन बिना स्वयं 

अपने से ही अनुभव में आया, वह ज्ञानरस से भरपूर भगवान है, वही सम्यग्दर्शन तथा सम्यग्ज्ञान 

है। आचार्य भगवान कहते हैं कि--अहो, विशेष क्‍या कहें ?--जों कुछ है, वह एक यही है; 

अनुभूति में सब कुछ समा जाता है। 

चैतन्यरस का रसिक होकर हे जीव ! अपने आत्मा को विज्ञानरस युक्त ही अनुभव में ले । 

अज्ञानभाव के कारण पराश्रय से लाभ मान-मानकर भिखारी हुआ था; उसने जहाँ स्वोन्मुख होकर 

स्वाश्रय किया, वहाँ वह ' भगवान ' हुआ | सम्यग्दूृष्टि अपने आत्मा को ' भगवान ' रूप में देखता है । 

जिसे सम्यग्दर्शन हुआ, वही परमात्मा का सच्चा भक्त हुआ, वही भगवान का सच्चा दास हुआ | जो 

अंतरोन्मुख होकर निर्विकल्प हुआ, उसे सम्यग्दर्शन कहो, उसे मोक्षमार्ग कहो, परमेश्वर कहो, 

तरणतारण कहो, उसे मुक्त कहो, भगवान कहो, परमशांति कहो, अतीन्द्रिय आनन्द कहो, भगवान 

का साक्षात्कार कहो, ईश्वर के दर्शन कहो, वीतराग विज्ञान कहो, विकल्पातीत कहो, देहातीत 

कहो, मनोतीत कहो, वचनातीत कहो, धर्मात्मा कहो, पूज्य कहो, परमेष्ठी पद कहो ।--आत्मा की 

निर्विकल्पदशा में सब कुछ समा जाता है । 

अहा, एकबार जहाँ ऐसा अनुभव हुआ, वहाँ ज्ञान स्वयं ज्ञान में ही आ मिलता है। 

जिसप्रकार पानी ढलवाँ मार्ग से स्वयं ही चला जाता है, उसीप्रकार विज्ञानघन का रसिक हुआ, वहाँ 

ज्ञान का झुकाव ज्ञान की ओर ही हुआ और विकल्प से पराड्मुख हो गया | जिसप्रकार मुख्य जल 

प्रवाह से पृथक्‌ होकर दूसरे मार्ग पर बहता हुआ जल वन में उधर-उधर भटकता है; किंतु यदि उस 

जल को जबरन ढालू मार्ग से प्रवाह की ओर मोड़ दिया जाये तो वह प्रवाह में एकाकार होकर पुनः 

अपने मार्ग पर बहने लगता है । उसीप्रकार भगवान आत्मा परम चैतन्यरस का विशाल प्रवाह है; 

किंतु वह अपने विज्ञानघन स्वभाव को भूलकर, स्वभाव से भ्रष्ट होकर, विकल्प के कर्तारूप से 

विकल्पों के गहन वन में भटक रहा था; किंतु अब भेदज्ञान द्वारा राग तथा ज्ञान को भिन्न-भिन्न 

जानकर उस भेदज्ञान के बल द्वारा आत्मा को विज्ञानघनस्वभाव की ओर मोड़ा और विकल्पों से 

  पराडमुख किया--ऐसे भेदज्ञानी जीव मात्र विज्ञानघन चैतन्यरस के ही रसिक हैं; वे आत्मा का 

विज्ञानरस युक्त ही अनुभव करते हैं । पहले पर्याय परोन्मुख होकर विकल्परूपी वन में भटक रही 

थी; उस पर्याय को जहाँ स्वोन्मुख किया, वहाँ चैतन्य के उत्कृष्ट रसपूर्वक ज्ञान स्वयं अपने में लीन 

हुआ | पर्याय का प्रवाह चैतन्यस्वभाव में मिलकर एकाकार हो गया ।--ऐसे एकाकाररूप से चैतन्य 

के शांतरस का निर्विकल्प अनुभव हुआ, उसमें सब कुछ समा जाता है; सम्पूर्ण आत्मा और आत्मा 

के समस्त धर्म उसमें आ जाते हैं । 

धर्मात्मा को चैतन्यरस की ही रसिकता है; जगत के अन्य किसी पदार्थ का रस-प्रीति उसे 

नहीं है। विकल्प का रस भी उसे नहीं है | निर्विकल्प उपयोग द्वारा परम वीतरागी विज्ञानरस का 

स्वाद लिया है और उसी का धर्मी को रस है--उसी की प्रीति है । इसलिये कहा है कि: -- 
अनुभव चिंतामणि रतन, अनुभव है रसकूप; 
अनुभव मारग मोक्ष को, अनुभव मोक्ष स्वरूप । 

उपयोग जहाँ अंतर्मुख होकर चैतन्य प्रवाह में मिला, वहाँ ज्ञान का प्रवाह ज्ञान की ओर ही 

ढल गया... फिर वह प्रवाह वेगपूर्वक आगे बढ़कर केवलज्ञान हो जाता है। उस प्रवाह में अनंत 

गुणों के निर्मल परिणमन का साथ है | ज्ञान ही अंतर्मुखरूप से ज्ञान में वृद्धि करता रहता है, बाह्म में 

कोई अवलम्बन नहीं है। स्वयं अपने अवलम्बन से ही अपने में लीन होता जाता है |--ऐसी 

अनुभवी धर्मात्मा की दशा है; वह विकल्प के अकर्तारूप से शोभायमान होता है और अबंध ही 
रहता है। 

जो जानता है, वह जानता ही है, 
जो करता है, वह करता ही है। 

जो विकल्प का कर्ता होता है, वह मात्र विकल्प ही करता है; वह कर्ता होकर विकल्प को 

ही रचता है, किंतु मोक्षमार्ग को किंचित्‌ नहीं रचता । अरे, विकल्प के कार्य से भिन्न ज्ञान को जानता 

भी नहीं है । और जो ज्ञानी भेदज्ञान द्वारा ज्ञान तथा राग को भिन्न-भिन्न जानता है, वह मात्र जानता ही 

है, वह विकल्प किंचित्‌ नहीं करता | सम्यग्दृष्टि को जितने अंश में सम्यग्दर्शनादि हैं, उतने अंश में 

अबंधपना है; और जितने अंश में रागादि हैं, उतने अंश में बंधन है--ऐसा कहा है; किंतु उसका 

अर्थ ऐसा नहीं है कि सम्यग्दृष्टि को उन रागादि का कर्तृत्व है। धर्मी तो ज्ञाता ही रहता है; वह 

ज्ञानभाव का ही कर्ता होकर परिणमित होता हुआ विकल्प के अंशमात्र को ज्ञान के साथ एकमेक 

नहीं करता; ज्ञानी तो ज्ञामरूप ही रहता है, विकल्प का कर्ता नहीं होता | विकल्प हो, वह ज्ञान से 

बाहर का बाहर रहता है ।-- ज्ञानी को राग है '--ऐसा कहना उपचार है; ज्ञानी को तो ज्ञान ही है 

और राग उनके ज्ञेयरूप से है, ज्ञान के कार्यरूप से नहीं है । 

अहो, ज्ञान में विकल्प की क्रिया किंचित्‌मात्र भासित नहीं होती, तथा विकल्प में ज्ञानरूप 

क्रिया भासित नहीं होती । ज्ञान और विकल्प की जाति ही अलग-अलग है; ज्ञान में विकल्प नहीं है 

और विकल्प में ज्ञान नहीं है। ज्ञान की अतीन्द्रिय आनन्द से भरपूर अनुभूति हुई, वहाँ विकल्प का 
कर्तृत्व स्व में भी नहीं रहा | शांतरस के स्वाद के निकट ज्ञानी विकल्प की आकुलता के स्वाद को 

अपना कैसे जानेगा ? तथा जो विकल्प के स्वाद में अटका है, वह चैतन्य के शांतरस का अनुभव 

कहाँ से करेगा ? 

इसप्रकार ज्ञानी और अज्ञानी की परिणति की दिशा ही भिन्न-भिन्न है | ज्ञानी तो ज्ञाता ही है, 

विकल्प का कर्ता नहीं है; और अज्ञानी विकल्प को ही करता है किंतु ज्ञान के निर्विकल्प स्वाद का 

अनुभव नहीं करता | 

ज्ञानी और अज्ञानी के भिन्न-भिन्न कार्य की पहिचान द्वारा अचार्यदेव ने स्वभाव और विभाव 

का भेदज्ञान कराया है । ज्ञानी का कार्य ज्ञाममय ही है, उसमें विकार की क्रिया नहीं है; अज्ञानी का 

कार्य रागमय है, उसमें निर्मल ज्ञान की क्रिया प्रतिभासित नहीं होती | यहाँ जड़ की क्रिया की बात 

नहीं है, यहाँ तो आंतरिक परिणामों की बात है | ज्ञानी को कैसे पहिचाना जाये ? तो कहते हैं कि 

ज्ञानक्रिया द्वारा ज्ञानी को पहिचानना चाहिये और राग के कर्तारूप से अज्ञानी को; अर्थात्‌ जिसके 

अभिप्राय में राग का कर्तृत्व है, वह अज्ञानी है--ऐसा समझना | 

देखो, प्रथम क्या करना चाहिये, वह बात भी इसमें आ जाती है। 'मैं ज्ञानस्वभाव ही 

हूँ ऐसा निर्णय पहले होना चाहिये और वह निर्णय ज्ञान द्वारा ही होता है; विकल्प द्वारा वह 

निर्णय नहीं होता। जो विकल्प को--शुभराग को या व्यवहार को साधन मानता है; उनके 

अवलम्बन से मेरा हित होगा--ऐसी जिसकी मान्यता है, उसके तो निर्णय में ही भूल है, उसकी तो 

शुरुआत ही गलत है। मैं तो ज्ञान ही हूँ, रागादि भाव मेरे ज्ञान से बाह्य हैं--ऐसे दृढ़ निश्चय बिना 

सच्चा प्रयल प्रारम्भ नहीं होता | अहो, कर्ताकर्म अधिकार द्वारा आचार्यदेव ने ऐसी स्पष्ट वस्तुस्थिति 

समझायी है कि यदि आत्मार्थी होकर समझे तो अपूर्व भेदज्ञान हुए बिना न रहे । 

  

    

  

    

  

  

  

    

  

  
  

    

  

  

  

  

    

      

 



नवम्बर : १९६२ + हे३ : 
  

  

ज्ञान क्रिया और राग के कर्तृत्वरूप करोति क्रिया--यह दोनों अत्यन्त भिन्न हैं | किसप्रकार 

भिन्न हैं ?--कि जिसप्रकार स्वद्रव्य और परद्॒व्य अत्यंत भिन्न हैं, उसीप्रकार ज्ञानक्रिया और 

रागक्रिया अत्यंत भिन्न हैं | स्वद्रव्य के आश्रय से उत्पन्न होनेवाली ज्ञानक्रिया तथा परद्र॒व्य के आश्रय 

से उत्पन्न होनेवाली करोति क्रिया--इन दोनों में किंचित्‌ एकता नहीं है, अत्यंत भिन्नता है । राग से 

लाभ भी माने और ज्ञातारूप भी रहे--ऐसा नहीं हो सकता; क्योंकि जो राग का कर्ता होता है, उसके 

सम्यग्दर्शन-ज्ञान-चारित्ररूप ज्ञप्तिक्रिया नहीं होती; और जो ज्ञाता होता है, वह विकार के कर्तारूप 

से परिणमित नहीं होता । अरे, ऐसा स्पष्ट भेदज्ञान... तथापि अज्ञानी जीव विकार के साथ कर्ताकर्म 

की क्रियारूप से क्यों परिणमित होते हैं ?--उनके अंतर में मोह क्यों अत्यंत तीव्रता से नाच रहा है ? 

यदि यथार्थ भेद समझे तो वह कर्ताकर्मपना न रहे । जहाँ भेदज्ञान हुआ, वहाँ चैतन्यशक्ति से भरपूर 

अत्यंत गंभीर ज्ञानज्योति उग्ररूप से जगमगा उठी... उसमें विकार के कर्तृत्वरूप अंधकार कहीं 

नहीं रहा... और कर्म के साथ निमित्त-नैमित्तिकपना भी छूट गया | ज्ञान, ज्ञानरूप से ही परिणमित 

होने लगा... और आत्मा के चिदानंदस्वरूप में ही मुक्तरूप से विलास करने लगा | 

  

  

    

  

    

    

    

  

टेप रील रेकोर्डिंग द्वारा प्रवचन प्रचार 
श्री दिगम्बर जैन मुमुक्षु महा मंडल सोनगढ़ के प्रचार विभाग द्वारा श्री नवनीतभाई की 

योजनानुसार प्रचारक श्री मधुकरजी को आमंत्रण देने पर भेजा जाता है । प्रतापगढ़ में दसलक्षण पर 

१३ रोज ठहरे थे। बाद नारायणगढ़, कुशलगढ़, लश्कर, ग्वालियर, भिण्ड, अशोकनगर आदि 

शहरों में मधुकरजी गये हैं | सब शहरों के मुमुश्षु भाईयों द्वारा समाचार है कि पूज्य श्री कानजीस्वामी 

के प्रवचन टेप रील के द्वारा सुनकर सकल जैन समाज को महान धर्म लाभ हुआ है और धर्म 

जिज्ञासु भाईयों की संख्या बढ़ रही है । 

  

    

  

  

  

नई धर्मशाला के लिये आया हुआ चंदा 
७५०००) श्री कमलाबहिन, पूरणचंदजी गोदिका जयपुर 

१००१) सेठ श्री मीठालालजी सेठी 

१००१) सेठ श्री खीमचंद जेठालाल, सोनगढ़ 

ok Uday sah धन्यवाद न# 

 



23%: आत्मधर्म : २१९० 

नया प्रकाशन 

(१) कविवर पंडित श्री टेकचंदजी विरचित पंचमेरु-नंदीश्वर पूजन विधान तथा वर्धमान 

निर्वाण पूजा २४ जिन निर्वाण तथा त्रैलोक्य, कुंडलवर आदि जिनालय पूजा संग्रह, हिन्दी भाषा में 

पृष्ठ संख्या १८०, मूल्य १-०, पोस्टेजादि अलग | 

(२) कविवर पंडित श्री टेकचंदजी विरचित 

मूल्य ०.७५ । 
(३) छहढाला मूल मात्र | मूल्य ०-१५, पोस्टेजादि अलग। 

(४) जैन बाल पोथी । मूल्य ०-२५, पोस्टेजादि अलग। 

“९ 

सवेया 
ज्यों मतिहीन विवेक बिना नर, 

साजि मतंगज ईंधन ढोवे। 

कंचन भाजन धूलि भरै शठ, 
मूढ़ सुधारससों पग धोवै॥ 

वा हित काग उड़ावन कारण, 

डारि महामणि मूरख रोवै। 
त्यों यह दुर्लभ देह 'बनारसि' 

Wa अजान अकारथ Gras 

अर्थ--जो अज्ञानी अत्यंत दुर्लभ मनुष्य शरीर को पाकर धर्म साधन के बिना व्यर्थ ही खो 

देता है, वह मतिहीन शठ बिना विवेक के मानों हाथी से सजाकर उससे ईंधन ढोता है, या सोने के 

थाल में धूलि भरता है, या महा कुष्ट रोगी को किसी ने अमृत रसायन पीने के लिये दिया, वह अमृत 

से पाँव धोता है, या कौवे को उड़ाने के लिये चिंतामणि रत्न फेंककर न मिलने से रोता है ॥३ ॥ 

  

  

  

  

fa 

चित दशलक्षण ad विधानादि पूजा। पृष्ठ ९०, 

  

      

 



( नया प्रकाशन ) 

अपूर्व अवसर 
श्री राजचन्द्रजी कृत एक महान अमर काव्य | इस पर पूज्य कानजी स्वामी के प्रवचन 

गुजराती भाषा में तीन बार छप चुके हैं । धर्म जिज्ञासुओं की उस रचना को पढ़ने की भारी माँग 

होने से उसका हिन्दी अनुवाद भी छपकर तैयार हो गया है । साथ में भगवान श्री कुन्दकुन्दाचार्य 

कृत द्वादशानुप्रेक्षा तथा लघु सामायिक पाठ भी है । पृष्ठ संख्या १५० सजिल्द, मूल्य लागत से 

भी कम, ८५ नये पैसे मात्र ।पोस्टेज अलग । 

जिसको शास्त्र ज्ञान में ज्यादा अच्छा अभ्यास नहीं है उसको भी सरलता से अच्छा ज्ञान 

मिलेगा। २१००, बुक छपी थी। ११००, के प्रथम से ही ग्राहक थे | इच्छुक हों, वे शीघ्र मंगवा 

लेवें। 

  

  

  

  

समयसारजी शास्त्र 
  परमागम श्री समयसारजी शास्त्र जो अत्यंत अप्रतिबुद्ध, अज्ञानियों के लिये भी 

समझनेवाला शास्त्र है जिसमें चारों अनुयोगों की बात आ जाती है। यह ग्रंथ दिगम्बर जैन 

मुमुक्षु मंडल ठि० १७३-७५, मुंबादेवी रोड, बम्बई के द्वारा १५०० छपवाया गया था, उसमें से 

१४०० पुस्तक एक ही मास में बिक गयी हैं | अब १०० प्रति श्री दिगम्बर जैन स्वाध्याय मंदिर 

सोनगढ़ ने मँगा ली हैं । अब दो पुस्तक से ज्यादा पुस्तक नहीं भेज सकेंगे | बम्बई मुमुश्षु मंडल 

दूसरी बार छपवाने की तैयारी कर रहा है, समयसारजी शास्त्र का प्रचार कितना बढ़ रहा है और 

इस युग में धर्म जिज्ञासु वर्ग उसका स्वाध्याय करने की कितनी रुचि रखते हैं, यह देखकर हमें 

बड़ी प्रसन्नता हो रही है । --सम्पादक 

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 
पंचास्तिकाय ४॥) . दसलक्षण ब्रत विधान पूजा ०छण्‌ 

नियमसार ५॥) .. ज्ञानस्वभाव ज्ञेयस्वभाव २॥) 
समयसार पृष्ठ ६१६ बड़ा साइज ५) मोक्षशास्त्र बड़ी टीका सजिल्द ५) 
मूल में भूल ( नई आवृत्ति ) ।॥|).. सम्यग्दर्शन (तीसरी आवृत्ति). १.८७) 
श्री मुक्तिमार्ग ॥०). छहढाला (नई टीका) ॥ ।-) 
श्री अनुभवप्रकाश I) जेनतीर्थपूजापाठसंग्रह सजिल्‍्द. १॥०) 

श्री पंचमेरु आदि पूजासंग्रह Il) AUS AAR Wasa BIR 
समयसार प्रवचन भाग १ SIN) श्री कुन्दकुन्दाचार्य द्वादशानुप्रेक्षा ८५ न.पै, 
समयसार प्रवचन भाग २ Ql) .. भेदविज्ञानसार २) 
समयसार प्रवचन भाग ३ ४॥) . अध्यात्मपाठ्संग्रह ५) 
प्रवचनसार ५). निमित्तनैमित्तिक संबंध क्‍या है ? =) 
अष्टपाहुड़ ३) ौृ£़स्तोत्रत्रयी ॥) 
मोक्षमार्ग-प्रकाशक की किरणें प्र». १०). लघु जैन सिद्धांत प्रवेशिका =) 

द्वितीय भाग २) *आत्मधर्म मासिक ' लवाजम- ३) 
जैन सिद्धांत प्रश्नोत्तरमाला प्र० ॥-) आत्मधर्म फाइलें १-३-५-६- 
द्वितीय भाग ॥) तृतीय भाग ॥-) ७-८-१०-११-१२-१३ वर्ष ३।।।) 
जैन बालपोथी |). शासन प्रभाव =) 
छहढाला मूल मात्र १८ न. पै. 

मिलने का पता-- 
[डाकव्यय अतिरिक्त श्री दि० जैन स्वाध्याय मंदिर ट्रस्ट 

सोनगढ़ (सौराष्ट्र)           

  

  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।

